
Roapã soaf-rãmbã sẽn yɩɩd sõmblem yaa b rẽenemẽ
wã, la pagbã soaf-rãmb sẽn yɩɩd sõmblem yaa b

baasgẽ wã

Yii a Abɩɩ Hʋrayrat nengẽ (Wẽnd yard be a yĩnga) a yeelame: Wẽnd Tẽn-tʋʋmã yeelame
(Wẽnd pʋʋsg la A tɩlgr be a yĩnga): «Roapã soaf-rãmbã sẽn yɩɩd sõmblem yaa b rẽenemẽ

wã, la pagbã soaf-rãmb sẽn yɩɩd sõmblem yaa b baasgẽ wã»
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã kõo kibare (Wẽnd pʋʋsg la A tɩlgr be a yĩnga) tɩ  roapã soaf-rãmbã sẽn yɩɩd
sõmblem Pʋʋsgẽ wã, la b yel-sõmd sẽn yɩɩde la yɩɩdlem, yaa b rẽenemẽ wã; b sẽn pẽ
limaamã yĩnga, la b sẽn wʋmd a karengã, la b sẽn zãr ne pagbã yĩngã, la b (roapã) sẽn yɩɩd
wẽnga, la yel-sõmd la yɩɩdlem sẽn yaa bilfu, la sẽn zãr n yɩɩd ne sãri wã baoobo, yaa b
yaaolem soafã, La pagbã ruls sẽn yɩɩd sõmblem, yaa b yaoolemã; bala b yaa ludb ne bãmbã,
n leb n zãr n yɩɩd ne roapã la b yãabo la b zarbgo, la b sẽn yɩɩd wẽnga yaa b rẽenemã, b sẽn
pẽ rapã n leb n kẽesd fitnã wã yĩnga.

